
Perkasa limu Pertanian
Melalui Penganjuran Kursus
Pendek Untuk Komuniti

Pusat Pertanian Putra (PPP), Universiti Putra Malaysia Sarawak (UPMS), terus
memperkukuh peranannya sebagai pusat rujukan dan pemindahan ilmu pertanian
(AgriEngage@UPMS) dengan menawarkan pelbagai kursus jangka pendek yang
menyasarkan peningkatan kemahiran dalam kalangan masyarakat setempat serta
pemain industri pertanian.

PPP, yang merupakan penjenamaan baharu kepada Taman Pertanian Universiti (TPU)
sejak 1 November 2021, melalui proses penstrukturan semula bagi memastikan
pengurusan yang lebih cekap dan seiring dengan keperluan semasa sektor pertanian
negara. TPU sebelum ini ditubuhkan pada 1 Disember 2001 sebagai pusat latihan
pertanian utama UPMS.

Penjenamaan semula itu dilaksanakan bagi menyokong Matlamat 4 Pelan Strategik
UPM 2021-2025 yang menekankan aspek pemerkasaan pertanian dan ketahanan
sekuriti makanan negara. Langkah penggabungan dengan Pusat Pertanian Putra
Kampus Serdang turut dibuat bagi memastikan penyelarasan aktiviti pengajaran,
pembelajaran dan penyelidikan pertanian dapat dilaksanakan secara sistematik dan
holistik.

Seiring dengan Objektif 4 dan Strategi 4.5 dalam Pelan Strategik UPMKB 2019-2023,
PPP memainkan peranan penting dalam menganjurkan pelbagai kursus pemindahan
ilmu kepada masyarakat. Usaha ini juga mendokong misi UPM untuk memberi
sumbangan bermakna kepada kemakmuran dan pembangunan negara melalui
penerokaan dan penyebaran ilmu secara berterusan.

Kursus yang dianjurkan merangkumi pelbagai bidang merentas tanaman, penternakan
dan industri hiliran. Antara kursus menjadi pilihan permintaan komuniti termasuk
kursus pembiakan tanaman buah-buahan, penanaman sayur secara fertigasi,
penanaman di bawah Struktur Pelindung Hujan (SPH), kursus landskap, seni taman,
orkid dan bonsai, serta pengurusan tapak semaian atau nurseri.

Dalam bidang penternakan pula, PPP menawarkan kursus penternakan ayam
pedaging, ayam kampung kacukan, ayam penelur, itik pedaging dan itik penelur
termasuk kaedah pemprosesan telur masin, penternakan burung puyuh, kambing dan
lembu secara fidlot. Selain itu, program penghasilan benih ikan air tawar dan udang
galah turut mendapat sambutan tinggi daripada peserta luar kampus.

Kursus pembuatan baja foliar, baja kompos, penanaman cendawan tiram serta
penternakan lebah kelulut pula menjadi pilihan usahawan tani kecil yang ingin
mempelbagaikan sumber pendapatan.




Timbalan Pengarah PPP UPMS, Prof. Madya Dr. Hajah Amy Halimah binti
Rajaee, berkata usaha pemindahan ilmu ini amat penting dalam mendepani
cabaran sektor pertanian masa kini, terutama yang berkait rapat dengan isu
sekuriti makanan negara.

“Keperluan meningkatkan pengetahuan dan kemahiran dalam bidang pertanian
kini menjadi semakin mendesak. Melalui kursus-kursus ini, PPP UPMS bukan
sahaja menyokong pembangunan modal insan dalam sektor pertanian, malah
menjadi platform untuk memperkasakan usahawan tani dan masyarakat luar
bandar,” katanya.

Beliau menambah bahawa inisiatif tersebut selari dengan ‘Jenama PUTRA —
‘Pertanian untuk Rakyat’ dan moto UPM ‘Berilmu Berbakti’, yang menekankan
peranan universiti dalam menyumbang secara langsung kepada komuniti.

Selain penganjuran kursus di kampus, PPP UPMS turut menerima permintaan
tinggi daripada komuniti luar bandar termasuk rumah panjang, balai raya dan
dewan masyarakat di sekitar Bintulu, Mukah, Sebauh, Tatau, Betong, Miri,
Kuching dan daerah lain. Program luar kampus ini dijalankan dengan bayaran
yang berpatutan bagi memastikan akses kepada ilmu pertanian dapat dinikmati
oleh semua lapisan masyarakat.

Peserta daripada kalangan petani, belia luar bandar serta suri rumah turut
memanfaatkan kursus ini untuk menceburi bidang pertanian skala kecil dan
sederhana sama ada sebagai hobi, sumber makanan sendiri ataupun bagi
tujuan penjanaan pendapatan.

Pengarah UPMS, Prof. Dr. Shahrul Razid Sarbini, menegaskan komitmen pihak
universiti dalam mengembangkan kursus pertanian ke peringkat akar umbi
sebagai usaha meningkatkan kesejahteraan masyarakat setempat.

“UPMS mempunyai kepakaran luas dalam bidang pertanian tropika dan industri
makanan. Kita mahu memastikan kepakaran akademik serta teknikal yang
dimiliki oleh staf universiti dapat dimanfaatkan sepenuhnya oleh masyarakat.
Oleh itu, kami sentiasa menggalakkan penganjuran kursus dengan kadar
bayaran minimum agar lebih ramai dapat meraih manfaatnya,” ujarnya.

Beliau berkata usaha ini juga bertepatan dengan peranan UPM sebagai
universiti berteraskan penyelidikan yang bertanggungjawab menyumbang
kepada pembangunan sosioekonomi komuniti setempat, terutamanya dalam
memperkukuh sektor pertanian di Sarawak.

Melalui pelbagai program dan kursus AgriEngage@UPMS berimpak tinggi yang
dirancang sepanjang tahun 2026 ini, PPP UPMS terus memperkukuh posisinya
sebagai institusi latihan pertanian yang komited untuk melahirkan lebih ramai
tenaga mahir dalam sektor pertanian moden, sekali gus menyumbang kepada
pembangunan pertanian negara secara mampan dan berdaya tahan.




TUJUAN / OBJEKTIF KURSUS

1.Untuk memenuhi saranan kerajaan bagi meningkatkan lagi industri
pertanian di Malaysia.

2.Meningkatkan kemahiran penternak/petani dengan kaedah dan amalan
baik pertanian untuk kebolehlaksanaan projek yang berdaya maju.

3.Memindahkan teknologi terkini kepada penternak/petani untuk
meningkatkan produktiviti dan kualiti hasil ladang.

4.Menerapkan ciri-ciri keusahawanan kepada penternak/petani untuk
menjadi usahawan yang berjaya.

SASARAN PESERTA
1. Penternak / Petani / Individu
. Bakal usahawanan
. Usahawan
. Agensi kerajaan dan swasta
. Peserta luar (Sabah, Brunei dll.)
. Staf, keluarga staf dan pelajar UPM

YURAN PENYERTAAN
Bil. Hari Peserta Luar  Staf / Ahli Keluarga Staf * / Pelajar UPM

Nota:

Termasuk sijil penyertaan, bahan kursus & makan minum

*Ahli keluarga staf UPM adalah terdiri daripada pasangan (suami/isteri), anak-anak
dan ibu bapa

Pengeluaran

Makanan Ternakan

Kursus ini dirangka untuk meningkatkan pengetahuan dan
kemahiran peserta dalam menghasilkan makanan ternakan
yang berkhasiat, mampan, dan mesra alam.

Antara objektif utama kursus ini adalah untuk memberi
pendedahan menyeluruh kepada peserta dan meningkatkan
keupayaan mereka untuk menghasilkan makanan ternakan
sendiri menggunakan formula yang tepat. Peserta bukan
sahaja mempelajari aspek teknikal penghasilan makanan,
malah diberi pemahaman tentang asas pemakanan ternakan
serta kaedah penyediaan makanan ternakan yang sistematik
dan berkesan.

Kursus ini menggabungkan sesi teori dan praktikal, di mana
peserta akan didedahkan dengan teknik penghasilan makanan
ternakan berasaskan pasture, pengiraan nutrien, serta kaedah
pengeringan dan penyediaan makanan yang sesuai untuk
pelbagai jenis ternakan ruminan dan bukan ruminan.
Pendekatan ini memastikan peserta dapat mengaplikasikan
ilmu secara praktikal di ladang atau kawasan ternakan
masing-masing.

Dengan penekanan kepada pendekatan inovatif dan mesra
alam, kursus ini diharapkan dapat menjadi platform penting
untuk memperkasa komuniti penternak dan usahawan tani
dalam menghasilkan makanan ternakan yang berkualiti,
menjimatkan kos, serta menyokong industri ternakan yang
\ mampan di negara ini. 2

04 Penternakan Ayam
Penelur

Penternakan ayam penelur merupakan salah satu industri ternakan yang mempunyai
permintaan tinggi dalam pasaran domestik. Pengurusan reban yang baik, pemakanan yang
tepat serta amalan kesihatan yang teratur menjadi faktor penentu kepada penghasilan telur
berkualiti tinggi. Menyedari potensi industri ini, kursus yang dirangka khas bagi membantu
peserta meningkatkan pengetahuan, kemahiran dan keyakinan untuk memulakan atau
mengembangkan operasi penternakan mereka.

Kursus ini memberi tumpuan kepada aspek asas industri ayam penelur termasuk pengenalan
baka, potensi pasaran serta faktor penting yang mempengaruhi produktiviti telur. Peserta
turut diberi penerangan terperinci mengenai reka bentuk reban, sistem pengudaraan,
kepadatan ternakan dan keperluan kebersihan bagi memastikan keselesaan dan kesihatan
ayam sentiasa terpelihara.

Selain itu, kursus ini menekankan elemen nutrisi yang memainkan peranan besar dalam
pengeluaran telur. Peserta akan diterangkan tentang keperluan pemakanan mengikut fasa
tumbesaran ayam, jenis makanan yang sesuai, suplemen yang diperlukan serta teknik
pemberian makanan dan air yang betul.

Kursus ini turut diserikan dengan sesi praktikal, membolehkan peserta mengikuti demonstrasi
pemilihan ayam penelur berkualiti, teknik pengumpulan telur, kaedah penggredan dan
penyimpanan telur serta cara memantau kesihatan ayam secara harian.

Dengan adanya kemahiran dan pengetahuan yang tepat, peserta diharapkan dapat
memanfaatkan ilmu yang diperoleh untuk memulakan atau meningkatkan operasi
penternakan ayam penelur secara lebih produktif, mampan dan menguntungkan.

Pengurusan Durian

Para peserta akan didedahkan dengan senario dan potensi-
potensi penanaman durian dan jenis-jenis durian seperti klon yang
berpotensi tinggi untuk ditanam, pengurusan di tapak semaian dan
media tanaman. Penanaman dan pengurusan durian dari peringkat
anak benih sehingga ke peringkat penanaman di ladang (Kaedah
semaian & penanaman, pembajaan, kawalan penyakit dan
perosak). Demonstrasi pelbagai kaedah pembiakan anak benih
durian yang biasa diamalkan untuk mendapatkan hasil peratusan
(%) pertumbuhan yang tinggi yang akan dikendalikan pegawai
yang berpengalaman.

Pengurusan
Penternakan Ayam
Pedaging

Penternakan ayam pedaging merupakan salah satu sektor
ternakan yang mendapat permintaan tinggi di pasaran tempatan,
terutamanya bagi tujuan pengeluaran daging yang berkualiti.
Dengan pengurusan yang betul, ternakan ayam pedaging dapat
meningkatkan pendapatan usahawan tani serta menyokong
sekuriti makanan negara.

Kursus ini dirangka untuk memberi gabungan teori dan praktikal
yang komprehensif. Peserta akan didedahkan kepada aspek
penting dalam pengurusan ayam pedaging, termasuk pemilihan
baka yang sesuai, penyediaan reban, sistem pengudaraan dan
pengurusan persekitaran yang optimum bagi memastikan
kesihatan dan produktiviti ternakan terpelihara.

Selain itu, kursus menekankan pemakanan dan nutrisi ayam
pedaging termasuk rumusan makanan mengikut fasa tumbesaran,
teknik pemberian makanan dan air yang betul, serta pengurusan
suplemen untuk meningkatkan pertumbuhan dan kualiti daging.

Pengurusan kesihatan ternakan juga menjadi fokus utama melalui
penerangan mengenai penyakit lazim, langkah pencegahan, jadual
vaksinasi, dan amalan biosekuriti untuk mengurangkan risiko
kerugian. Peserta turut diberikan latihan praktikal dalam
pemeriksaan kesihatan, pemantauan pertumbuhan ayam serta
pengurusan harian ternakan dengan cara yang sistematik dan
berkesan.

Penanaman
Sayuran Secara
Fertigasi dan
Hidropnik

Penanaman sayuran secara konvensional di kawasan terbuka
sentiasa berhadapan dengan risiko kerana terdedah kepada
cuaca buruk, serangan serangga perosak dan penyakit
terutamanya bagi sayuran iklim sederhana yang ditanam di
kawasan tanah rendah. Bagi menyelesaikan masalah ini, adalah
disyorkan penanaman dilakukan di bawah struktur pelindung
hujan dengan menggunakan teknologi fertigasi atau hidroponik.
Kini penanaman cara fertigasi atau hidroponik menjadi lebih
mudah, maju dan semakin diminati dengan adanya
pengetahuan mengenai baja, peralatan dan strategi
pengurusan nutrien yang efektif terutamanya oleh penduduk
bandar yang tidak mempunyai tanah untuk bercucuk tanam.

Melalui kursus ini, peserta akan didedahkan kepada
pengenalan tentang konsep terkini dalam fertigasi dan
hidroponik, pembajaan menggunakan baja AB untuk
menghasilkan sayur yang subur, penjagaan tanaman daripada
serangan serangga perosak, cara set-up kebun fertigasi dan
hidroponik serta anggaran kos terlibat dan saluran pemasaran.

Penternakan
Puyuh

Kursus ini menawarkan pendedahan komprehensif merangkumi
teori dan amali yang dirangka khusus untuk memperkukuh
pengetahuan serta kemahiran peserta dalam industri penternakan
puyuh secara moden dan berdaya saing.

Peserta akan dibimbing melalui sesi teori yang meliputi
Pengenalan kepada industri penternakan puyuh, keperluan
prasarana serta penyediaan perumahan ternakan, pengurusan
ternakan puyuh secara menyeluruh, sistem pemakanan dan nutrisi
puyuh, pengurusan kesihatan Ternakan serta tatacara pengurusan
anak puyuh selepas penetasan termasuk perindukan, pembesaran
dan pemberian makanan yang betul. Modul teori ini dirangka untuk
memastikan peserta memahami keseluruhan rantaian pengurusan
ternakan puyuh dari peringkat awal hingga ke fasa matang.

Selain sesi teori, peserta turut berpeluang menjalani latihan
praktikal yang memberi pengalaman secara langsung antaranya:
teknik pemilihan telur puyuh yang sesuai untuk pengeraman dan
penetasan serta demonstrasi dan latihan membina inkubator
berskala kecil secara manual.

Penternakan Itik

Penternakan itik semakin mendapat perhatian sebagai salah satu
cabang ternakan yang berpotensi menjana pendapatan serta
meningkatkan sosioekonomi masyarakat. Permintaan terhadap produk
berasaskan itik kekal tinggi, sementara kaedah penternakannya pula
tidak memerlukan kemahiran rumit seperti penternakan ayam.
Hakikatnya, itik mempunyai daya tahan hidup yang lebih tinggi, tidak
mudah terdedah kepada penyakit, dan lebih mudah diuruskan dari segi
penyediaan perumahan, pemakanan dan pengurusan harian.

Disebabkan kelebihan ini, penternakan itik dianggap sebagai industri
ternakan yang sesuai diceburi oleh pelbagai lapisan masyarakat
termasuk petani kecil, usahawan mikro dan pengusaha baharu yang
ingin menceburi bidang ternakan.

Kursus ini dirangka untuk memberi pendedahan terperinci kepada
peserta mengenai aspek keperluan asas dalam penternakan itik,
termasuk penyediaan infrastruktur, kaedah penghasilan makanan
ternakan yang betul serta pengurusan kesihatan yang efektif. Melalui
kombinasi teori dan demonstrasi praktikal, peserta dapat memahami
keseluruhan proses ternakan secara sistematik dan bersedia
menguruskan operasi penternakan itik dengan lebih yakin dan
berpengetahuan.

Cendawan

Peserta kursus akan mempelajari keperluan
umum  cendawan, rumah cendawan,
pengurusan cendawan, penyediaan media
penanaman cendawan, penyediaan dan
penyuntikan benih cendawan di samping
didedahkan  dengan potensi  bidang
penanaman cendawan di Bintulu khasnya
dan di Sarawak amnya.

Penternakan
Arnab

Penternakan arnab kini menjadi salah satu
sektor ternakan yang berpotensi tinggi {
kerana kos penternakan yang relatif rendah,
kadar pembiakan yang cepat, serta
permintaan pasaran yang stabil. Dengan
pendekatan yang tepat, penternakan arnab
mampu  menjadi sumber  pendapatan
tambahan yang menguntungkan dan

menyokong pembangunan sosioekonomi
masyarakat setempat.

Kursus ini menyasarkan usahawan tani, pemula dalam bidan“ﬁk’
ternakan, serta individu yang ingin meningkatkan pengetahuan dan
kemahiran dalam industri arnab yang semakin mendapat perhatian
sebagai sumber pendapatan alternatif.

L

Kursus ini dirangka untuk memberikan kombinasi teori dan
praktikal. Peserta akan didedahkan kepada aspek penting dalam
pengurusan ternakan arnab, termasuk pemilihan baka berkualiti,
penyediaan kandang yang sesuai, sistem pengudaraan dan
pengurusan persekitaran yang selesa bagi memastikan kesihatan
dan produktiviti ternakan terjamin.

Selain itu, peserta turut mempelajari pemakanan dan nutrisi arnab
yang betul, pengurusan kesihatan termasuk langkah pencegahan
penyakit, serta teknik pembiakan dan pengurusan anak arnab. Sesi
praktikal membolehkan peserta mengaplikasikan ilmu secara
langsung, termasuk pemeriksaan kesihatan, pemantauan
. pertumbuhan anak arnab, serta pengurusan harian ternakan
~dengan cara yang sistematik dan efisien.

Dengan pengetahuan yang diperoleh daripada kursus ini, peserta
berpeluang membuka ladang arnab berskala kecil atau sederhana,
menyediakan produk arnab seperti daging, anak arnab dan baja
organik, serta menyertai rangkaian pasaran tempatan dan
komersial dengan lebih yakin dan berkesan.

Sayuran:
Sistem Penanaman
Tepat Untuk
Mengoptimumkan
Keuntungan

Melalui kursus ini, peserta akan didedahkan
tentang Pengurusan tanah merangkumi
penyediaan tanah dan batas sebelum
penanaman seperti pembersihan kawasan,
pembajakan, membuat batas, membuat
sistem saliran dan menyediakan sistem
pengairan serta pengurusan tanaman seperti
cara penanaman, pembajaan, kawalan
perosak dan penyakit bagi memastikan
tanaman dapat tumbuh dengan subur dan
dapat mengeluarkan hasil yang tinggi.

Industri penternakan ikan air tawar merupakan antara industri yang
mampu memberikan pulangan lumayan kepada penternak jika
diusahakan secara bersungguh-sungguh. Antara jenis ikan air tawar
yang mempunyai pasaran tinggi seperti tilapia, keli, jelawat dan patin.

Antara langkah untuk memajukan penternakan ikan air tawar negara
khususnya di Sarawak, Pusat Pertanian Putra, UPM Kampus Bintulu
akan menganjurkan kursus dan latihan kepada masyarakat bagi
menggalakkan penglibatan masyarakat terutamanya golongan belia
(Agropreneur muda) dalam industri akuakultur. Penganjuran kursus
yang akan dilaksanakan secara teori dan amali adalah untuk panduan
kepada peserta yang ingin menternak ikan air tawar mengenai
Pengenalan kepada Akuakultur, Proses Projek Akuakultur, Pengurusan
Kesihatan lkan, Prinsip Asas Pemakanan |kan, Teori Penternakan lkan
Tilapia serta Teori Pembiakan Aruhan Ikan Keli Afrika sementara amali
atau praktikal pula akan mempelajari Teknik Pembenihan Secara Aruhan
dan Penyediaan Tangki Penetasan serta penyelesaian kepada masalah
yang sering dihadapi oleh penternak ini dijangka akan mendapat
sambutan yang menggalakkan dalam kalangan staf UPMKB mahupun
masyarakat di Bahagian Bintulu memandangkan potensi dan permintaan
terhadap ikan air tawar ini agak tinggi di pasaran.

Penternakan %@
Kambing

Penternakan kambing merupakan salah satu sektor
ternakan ruminan kecil yang mempunyai permintaan
tinggi dalam pasaran domestik, khususnya bagi
tujuan pengeluaran daging, susu serta produk
hiliran. Kambing terkenal sebagai haiwan yang tahan
lasak, mempunyai kadar pembiakan yang baik serta
sesuai diternak dalam pelbagai skala sama ada
secara kecil-kecilan, separa komersial atau
komersial.

Seiring dengan potensi industri ini, kursus
Penternakan Kambing dirangka untuk memberikan
pendedahan menyeluruh kepada peserta berkaitan
prinsip asas dan teknik pengurusan ternakan
kambing secara sistematik. Kursus ini merangkumi
aspek teori dan praktikal bagi memastikan peserta
dapat memahami serta mengaplikasikan ilmu
penternakan dengan lebih berkesan.

Antara topik yang akan diberi penekanan termasuk:
pengenalan kepada Industri Penternakan Kambing,
penyediaan prasarana dan perumahan ternakan,
nutrisi dan pengurusan pemakanan, kesihatan dan
pengurusan penyakit, teknik pembiakan dan
pengurusan reproduktif serta praktikal di lapangan
iaitu pemeriksaan kesihatan asas, demonstrasi
pemberian makanan, mineral dan suplemen serta
teknik mengendalikan kambing secara selamat dan
efisien.

Melalui  kursus ini, peserta bukan sahaja
memperoleh ilmu teori yang kukuh, malah mendapat
pengalaman praktikal yang dapat membantu
mereka memulakan atau meningkatkan operasi
penternakan kambing secara lebih profesional,
produktif dan mampan.

Udang Galah

Apa yang menarik berkaitan dengan topik kali ini adalah para
peserta akan diberi penerangan serta perkongsian ilmu mengenai
biologi dan teknik pembenihan udang galah. Peserta akan
menpelajari  kaedah pemilihan induk, penjagaan induk,
pembenihan, penjagaan larva sehingga peringkat post larva (PL).
Selain itu juga kursus ini menekankan aspek kualiti air, pemakanan
serta amalan biosekuriti untuk memastikan pengeluaran benih
yang berkualiti tinggi.

Makanan Rumusan
lkan

Apa yang menarik berkaitan dengan topik kali ini adalah para
peserta akan diberi penerangan serta perkongsian ilmu mengenai
penghasilan makanan ternakan merangkumi pelbagai kategori
makanan mengikut amalan akuakultur baik. Makanan rumusan
yang dibuat/dihasilkan adalah bertujuan untuk membekal nutrient
yang optimum kepada ikan dan dalam masa yang sama dapat
membantu mengurangkan kos penghasilan makanan ikan. lanya
secara langsung akan mempercepatkan pertumbuhan ikan pada
tahap yang maksima berbanding dengan habitat asal ikan
tersebut. Selain daripada itu turut didedahkan juga kepentingan
nutrient (Protein, Lipid, Karbohidrat, mineral, vitamin, tenaga) serta
kaedah perumusan makanan ikan.




Kursus
Pengeluaran Makanan
Ternakan (*)

@ Ts. Dr. Carlina Freddie Simol @ Rachellynna
019-8340886
En. Razak Mat Sahar 010-9876977
Cik Josephine Jawai Makos 013-7073252

i3

Kursus
.
Jan Pembuatan Baja
Organik
En. Sat Maling 019-8860595 \."‘
Dr. John Keen Chubo 019-8771689
2026 Pn. Anila Binti Brahim 019-8682768

. Kursus E
Pengurusan ;
Penternakan Ayam :
Penelur (*) i 4
@ ;:9%33%‘:22 Freddie Simol @ Rachellynna E

Pn. Jega Jantai 013-8395384
Cik Josephine Jawai Makos 013-7073252

i Kursus
Apr | Pembiakan dan
1 1 ' Pengurusan Durian
i En. Sat Maling 019-8860595 +

En. Sylvester Igak Kana 019-8855729
Tn. Hj. Rodzlan Kasan 019-8555998

2026

Kursus

Pengurusan

Penternakan Ayam

Pedaging (*)

D Ts. Dr. Carlina Freddie Simol @ Rachellynna
019-8340886

Pn. Jega Jantai 013-8395384

Cik Josephine Jawai Makos 013-7073252

E Kursus
i Penanaman Sayuran
25 i Secara Fertigasi dan
i Hidroponik

En. Nalong ak Buda 013-8482352 +
En. Dennis Len Gouk 019-8145824
En. Shamsudin Haji Hatim 012-8522521

Kursus

Pengurusan Mei
Penternakan Puyuh (*) 09
@ Ts. Dr. Carlina Freddie Simol @ Rachellynna
019-8340886
Pn. Norbaya Che Rus 016-9419677 2026

Cik Josephine Jawai Makos 013-7073252

i Kursus
Pengurusan
1 6 Penternakan Itik (*)

Ts. Dr. Carlina Freddie Simol @ Rachellynna D
019-8340886

Pn. Norbaya Che Rus 016-9419677

Cik Josephine Jawai Makos 013-7073252

Kursus

Penanaman Cendawan

D En. Nalong ak Buda 013-8482352
Pn. Suzalin Sigar 019-8483337
En. Mohammad Zarith Majeri 014-3405629

Kursus
Jul Pengurusan
Penternakan Arnab

Ts. Dr. Carlina Freddie Simol @ Rachellynna @
019-8340886
Pn. Jega Jantai 013-8395384
Cik Josephine Jawai Makos 013-7073252

-l

Kursus Sayuran :

Sistem Penanaman
Tepat Untuk
Mengoptimumkan
Keuntungan

g En. Sylvester Igak Kana 019-8855729
En. Jackson Gayah 019-8287115
En. Dennis Len Gouk 019-8145824

Kursus
Ogos Asas Ternakan
01 Ikan Air Tawar

Ts. Dr. Carlina Freddie Simol @ Rachellynna O
019-8340886

En. Ayum Balai 019-8551378

Cik Josephine Jawai Makos 013-7073252

2026

Kursus
Pengurusan
Penternakan Kambing

g Dr. Zaidi Suif 013-8400851
Ts. Dr. Carlina Freddie Simol @ Rachellynna

019-8340886

Cik Josephine Jawai Makos 013-7073252

2026

Kursus
Pembenihan Udang
Galah

s. Dr. Carlina Freddie Simol @ Rachellynna g
019-8340886
H En. Ayum Balai 019-8551378
Cik Josephine Jawai Makos 013-7073252

»  Kursus

Prinsip Pembuatan Okt

Makanan Rumusan lkan

g Ts. Dr. Carlina Freddie Simol @ Rachellynna
019-8340886

En. Ayum Balai 019-8551378
Cik Josephine Jawai Makos 013-7073252

=]

Nota :

 Seksyen Tanaman dan Perhutanan

dan

- Seksyen Perkhidmatan, Kejuruteraan
“ Ladang dan Landskap

1.Kursus yang bertanda (*) boleh dirancang untuk dijalankan di luar
UPMS. Cadangan tajuk, tarikh, tempat kursus dan penyelaras adalah
bergantung dengan perbincangan dan persetujuan agensi atau pihak
luar yang memerlukan perkhidmatan ini. Selain itu, penganjuran
adalah bergantung dengan permintaan daripada agensi (kerajaan dan
swasta) serta orang awam yang akan memerlukan perkhidmatan
penganjuran kursus dalam bidang berkaitan dengan pertanian dan
penternakan.

2.Pihak penganjur berhak untuk membatalkan atau meminda tarikh
kursus sekiranya penyertaan kurang daripada 20 orang atau
disebabkan oleh perkara-perkara yang di luar jangkaan.

3.Sekiranya perkara ini berlaku, pemulangan wang bayaran (refund)
akan dibuat kepada bakal peserta yang telah membuat pembayaran.

4.Peserta yang berasal dari jauh tidak digalakkan untuk menempah
tiket kapal terbang terlalu awal. Pihak penganjur tidak akan membayar
harga tiket kapal terbang tersebut sekiranya kursus ini dibatalkan
atau dipinda tarikhnya disebabkan perkara-perkara seperti tersebut
di atas.

Justeru, orang ramai diseru supaya tidak melepaskan peluang keemasan
ini memandangkan yuran kemasukan kursus adalah amat berpatutan.
Yuran tersebut meliputi kos makanan dan minuman, sijil penyertaan dan
nota kursus.

Sekiranya ada sebarang pertanyaan atau memerlukan maklumat lanjut,
sila hubungi:

Pegawai Seranta:
Ts. Dr. Carlina Freddie Simol @ Rachellynna
email: carlina@upm.edu.my,

Anjuran:
Pusat Pertanian Putra (PPP)
Universiti Putra Malaysia Sarawak

#UPM

#UPMS

#PPPUPMS
#BerilmuBerbakti
#WithKnowledgeWeServe
#PertanianUntukRakyat
#UniversityForSociety

